
КОМИ РЕСПУБЛИКАСА ЮРАЛЫСЬЛÖН ИНДÖД
"Правопöрадок бöрся видзöдан да йöзöс доръян удж бурмöдöм кузя Коми Республикаса Юралысь бердын ведомствокостса комиссия йылысь" Коми Республикаса Юралысьлöн  2002 во апрель 29 лунся 172 №-а Индöдö вежсьöмъяс пыртöм йылысь

Шуа:

1. Пыртны "Правопöрадок бöрся видзöдан да йöзöс доръян удж бурмöдöм кузя Коми Республикаса Юралысь бердын ведомствокостса комиссия йылысь" Коми Республикаса Юралысьлöн  2002 во апрель 29 лунся 172 №-а Индöдö татшöм вежсьöмъяс:

1) водзкыв гижны тадзи:

"Коми Республикаса олöмö пöртысь власьт органъясöс, меставывса асвеськöдлан органъясöс, правопöрадок бöрся видзöдан, йöзöс доръян, право торкалöмъясысь öлöдан да коррупциялы паныд нуöдан удж юкöнын олöмö пöртысь власьт федеральнöй органъяслöн мутас органъясöс öта-мöдкöд йитöд кутöм да налысь уджсö координируйтöм могысь шуа:";
2) пыртны Правопöрадок бöрся видзöдан да йöзöс доръян удж бурмöдöм кузя Коми Республикаса Юралысь бердын ведомствокостса комиссияö О.А. Алтуховöс – Коми Республикаын медыджыд федеральнöй инспекторöс (сёрнитчöмöн), И.К. Борзикöс – Коми Республикаса видзöдан-арталан палатаöн веськöдлысьöс (сёрнитчöмöн), А.Л. Черновöс – Коми Республикаса Юралысьöс вежысьöс, киритны сэтысь В.Г. Силаевöс;
3) Правопöрадок бöрся видзöдан да йöзöс доръян удж бурмöдöм кузя Коми Республикаса Юралысь бердын ведомствокостса комиссия йылысь положениеын, мый вынсьöдöма Индöдöн (содтöд):

а) I юкöдын:

2, 3 пунктъяс гижны тадзи:
"2. Комиссия котыртсьö правопöрадок бöрся видзöдан, йöзöс доръян, право торкалöмъясысь öлöдан да коррупциялы паныд нуöдан удж юкöнын Коми Республикаса олöмö пöртысь власьт органъясöс меставывса асвеськöдлан органъяскöд, олöмö пöртысь власьт федеральнöй органъяслöн мутас органъяскöд, кодъяс уджалöны Коми Республика мутасын, öта-мöдкöд йитöд кутöм да налысь уджсö координируйтöм могысь.
3. Комиссияö пырöны Коми Республикаса государственнöй власьт органъяслöн юрнуöдысьяс да специалистъяс. Олöмö пöртысь власьт федеральнöй органъяслöн мутас органъясса веськöдлысьяскöд, Коми Республикаын мукöд государственнöй органкöд сёрнитчöмöн Комиссияö вермöны пырны Россия Федерацияса олöмö пöртысь власьт федеральнöй органъяслöн мутас органъясса, Коми Республикаын мукöд государственнöй органса юрнуöдысьяс да найöс петкöдлысьяс, кодъяслöн компетенцияö пырö правопöрадок бöрся видзöдан, йöзöс доръян, право торкалöмъясысь öлöдан да коррупциялы паныд нуöдан удж бурмöдöм кузя юалöмъяс видлалöм."; 
4 пунктын "кодлöн компетенцияö пырö Коми Республикаын гражданалысь, юридическöй кывкутысьяслысь правояс да оланпас серти интересъяс, государственнöй интересъяс ёнмöдöм, общественнöй пöрадок видзöм могысь правопöрадок бöрся видзöдан да йöзöс доръян удж бурмöдан юалöмъяс видлалöм " кывъяс киритны;
б) II юкöдын:

1 пунктын:

нёльöд абзац киритны;

витöд абзац гижны тадзи:

"дасьтыны правопöрадок бöрся видзöдан, йöзöс доръян, право торкалöмъясысь öлöдан да коррупциялы паныд нуöдан удж кузя правовöй акт балаяс.";

2 пунктын:

коймöд да нёльöд абзацъяс гижны тадзи:

"законодательство серти участвуйтö заинтересуйтчысь органъяскöд öттшöтш Коми Республикаын право торкалöмъясысь да коррупция петкöдчöмъясысь öлöдöм вылö мераяс лöсьöдöмын;

видлалö йöзöс доръян, правопöрадок бöрся видзöдан да коррупциялы паныд нуöдан удж бурмöдöм кузя уджтасъяслöн, мероприятие планъяслöн, мукöд документлöн коланлунын юалöмъяс;";
витöд абзацын "лоöмлы да паськалöмлы" кывъяс пыдди гижны "преступносьт лоöмлы да паськалöмлы да" кывъяс;
квайтöд абзацын "лöсьöдалö" кыв вежны "лöсьöдö" кывйöн;

содтыны татшöм абзацъяс:

"лöсьöдö Коми Республикаса Юралысьлы коррупционнöй петкöдчöмъяс тöдмалöм да дугöдöм могысь  Коми Республикаса государственнöй чинын уджалысь йöзлысь решениеяссö да уджсö донъялöм кузя вöзйöмъяс;
видлалö Коми Республикаса Юралысьлöн вöзйöм кузя Коми Республикаса право видзысь органъясса юрнуöдысьяслöн чинъясö кандидатураяс, кодъясöс законодательство серти индö чинö либö найöс сöгласуйтö Коми Республикаса Юралысь."; 

3 пункт гижны тадзи:

"3. Аслас компетенцияын Комиссия вермö шыöдчыны Коми Республикаса кöть кутшöм органö, учреждениеö да организацияö, медым корны индöм ногöн законодательство серти правопöрадок бöрся видзöдан, йöзöс доръян, право торкалöмъясысь öлöдан да коррупциялы паныд мунан удж бурмöдöм йылысь юöр.";  

в) III юкöдын:

6 пунктса "в" подпунктö содтыны ", сы лыдын прöверкаяс нуöдöмöн" кывъяс.

2. Тайö Индöдыс вынсялö сійöс официальнöя йöзöдан лунсянь.

Коми Республикаса Юралысь                                                     В.Торлопов

